AWDURDOD Y PARC CENEDLAETHOL 
8 Rhagfyr 2010

Yn bresennol:
Mr R Howells (Cadeirydd)

Y Cynghorwyr JS Allen-Mirehouse, ML Evans, HM George, M James, RM Lewis, PJ Morgan, WL Raymond ac M Williams; Mri D Ellis ac EA Sangster.

[Ymunodd Mrs F Lanc â’r cyfarfod pan oedd y Cadeirydd yn gorffen ei gyhoeddiadau (gweler Cofnod 2 isod); Cyrhaeddodd Ms C Gwyther yn ystod y drafodaeth ar Adroddiad rhif 49/10 Y Fframwaith Amgylchedd Naturiol (gweler Cofnod 17 isod); Cyrhaeddodd y Cynghorydd SL Hancock yn ystod y drafodaeth ar Adroddiad rhif 50/10 Canllawiau Cynllunio Atodol y Cynllun Datblygu Lleol – Drafft ar gyfer Ymgynghori (gweler Cofnod 18 isod)]

(Swyddfa APC, Parc Llanion, Doc Penfro: 10.00am – 11.55am)

1.
Ymddiheuriadau
Derbyniwyd ymddiheuriadau am fethu â bod yn bresennol oddi wrth Mrs G Hayward, y Cynghorwyr JA Brinsden, RR Evans ac RN Hancock.  Nodwyd y byddai’r Cynghorydd SL Hancock a Mrs F Lanc yn cyrraedd yn hwyrach.
2.     Cyhoeddiadau’r Cadeirydd
Dywedodd y Cadeirydd ei fod ef a phenaethiaid dinesig eraill,  yn fuan ar ôl cyfarfod diwethaf yr Awdurdod, wedi mynychu seremoni yn Nhyddewi i gyflwyno medalau ymgyrch i ddynion a menywod o Farics Cawdor (Breudeth).  Dywedodd iddi fod yn seremoni deimladwy iawn lle’r oedd dewrder y bobl ifainc hyn yn amlwg.

Roedd y Cadeirydd, ynghyd ag Aelodau eraill, yn bresennol hefyd yn y seminar flynyddol ar gyfer Aelodau Parciau Cenedlaethol Cymru ym Mhlas Tan y Bwlch yn Eryri. Daeth nifer dda i’r seminar ar fater Twristiaeth Gynaliadwy, ond yn anffodus bu’n rhaid ei chwtogi oherwydd eira trwm. Fodd bynnag, cytunwyd y byddai’r sefydliad yn cael ei adnabod yn y dyfodol fel Parciau Cenedlaethol Cymru er mwyn helpu’r cyhoedd i ddeall ei rôl.

Nodwyd bod gŵr Mrs Rosemary Hayes, cyn aelod a fu’n gwasanaethu ar yr Awdurdod am gyfnod hir, wedi marw, ac roedd y Cadeirydd wedi ysgrifennu at Mrs Hayes i fynegi cydymdeimlad yr Aelodau â hi yn ei phrofedigaeth.

Roedd y Cadeirydd yn falch o nodi bod y Cynghorydd Tony Brinsden, a fu yn yr ysbyty yn ddiweddar, bellach adref ac yn gwella.
Listen

Read phonetically

Yn olaf, soniwyd am dderbyniad y Cadeirydd a oedd i’w gynnal yr wythnos nesaf a dywedwyd na fyddai bellach yn cael ei gynnal oherwydd yr hinsawdd economaidd bresennol.

NODWYD.
[Cyrhaeddodd Mrs F Lanc ar yr adeg hon]

3.
Datgelu Buddiant
Dywedodd y Cynghorydd JS Allen-Mirehouse fod ganddo fuddiant yn adroddiad y Pwyllgor Safonau a gynhaliwyd ar 29 Hydref 2010 (gweler Cofnod 10).  Arhosodd yn yr ystafell yn ystod y drafodaeth ar yr eitem ond ni siaradodd na phleidleisiodd ar y mater.

4.
Cofnodion
Cyflwynwyd cofnodion y cyfarfod a gynhaliwyd ar 29 Medi a 20 Hydref 2010 i’w cadarnhau a’u llofnodi.

O ran Cofnod 19 o Gofnodion 29 Medi 2010 (Y Diweddaraf am Gaffi Traeth Poppit) nodwyd fod y tenantiaid cyfredol wedi rhoi’r gorau i’r brydles 12 mis cyn pryd ac felly dylai’r frawddeg olaf gyfeirio at dymor 2011 yn hytrach na thymor 2012.
PENDERFYNWYD, yn amodol ar y gwelliant uchod, y dylid cadarnhau a llofnodi cofnodion y cyfarfodydd a gynhaliwyd ar 29 Medi a 20 Hydref 2010.

5.
Materion sy’n Codi
(a)
Caffi Oriel y Parc (Cofnod 4, 20 Hydref 2010)
Gofynnodd yr Aelodau am y diweddaraf am y trefniadau marchnata ar gyfer y lle a ddefnyddiwyd gynt yn gaffi a soniwyd fod brîff wedi’i baratoi ar gyfer y lle a bod asiantiaid wedi’u penodi, gyda’r rhagdybiaeth y byddai’n cael ei osod erbyn 1 Ebrill 2011.
NODWYD.
6.
Y Pwyllgor Rheoli Datblygu – adroddiadau am gyfarfodydd
PENDERFYNWYD derbyn yr adroddiadau am gyfarfodydd y Pwyllgor Rheoli Datblygu a gynhaliwyd ar 15 Medi 2010 a 20 Hydref 2010.

7.
Y Pwyllgor Adolygu Perfformiad – adroddiadau am gyfarfodydd 
Cyflwynwyd adroddiad am gyfarfod y Pwyllgor Adolygu Perfformiad a gynhaliwyd ar 10 Tachwedd 2010 i’r Aelodau i’w ystyried.
Gofynnwyd a allai’r adroddiad am Daliadau Parcio fyddai’n cael ei roi ger bron yr Awdurdod yn y flwyddyn newydd (Cofnod 3(a)) gynnwys ffigurau ar gyfer Maes Parcio Traeth Poppit, a dywedodd y Pennaeth Rheoli Busnes y byddent yn cael eu cynnwys.

O ran Gweithio mewn Partneriaeth â Bluestone (Cofnod 3(a)), gofynnodd Aelod a oedd Parcmon ar y cyd (ar sail trefniadau tebyg i rai Lydstep) yn cael ei ystyried yn y safle hwn a dywedodd y Prif Weithredwr fod trefniadau cydweithio, na fyddai o reidrwydd yn cynnwys Parcmon, yn cael eu hystyried.

PENDERFYNWYD mabwysiadu’r adroddiad am gyfarfod y Pwyllgor Adolygu Perfformiad a gynhaliwyd ar 10 Tachwedd 2010.

8.
Y Pwyllgor Personél – Adroddiad am Gyfarfod
Cyflwynwyd adroddiad am gyfarfod y Pwyllgor Personél a gynhaliwyd ar 20 Hydref 2010 i’r Aelodau i’w ystyried.

PENDERFYNWYD mabwysiadu’r adroddiad am gyfarfod y Pwyllgor Personél a gynhaliwyd ar 20 Hydref 2010.

9.
Pwyllgor Oriel y Parc  – Adroddiad am Gyfarfod
Cyflwynwyd adroddiad am gyfarfod Pwyllgor Oriel y Parc a gynhaliwyd ar 27 Hydref 2010 i’r Aelodau i’w ystyried.

PENDERFYNWYD mabwysiadu’r adroddiad am gyfarfod Pwyllgor Oriel y Parc a gynhaliwyd ar 27 Hydref 2010.

10.
Y Pwyllgor Safonau  – Adroddiad am Gyfarfod
Cyflwynwyd adroddiad am gyfarfod y Pwyllgor Safonau a gynhaliwyd ar 29 Hydref 2010 i’r Aelodau i’w ystyried.

PENDERFYNWYD mabwysiadu’r adroddiad am gyfarfod y Pwyllgor Safonau a gynhaliwyd ar 29 Hydref 2010.

11.
Panel Asesu Grantiau’r Gronfa Datblygu Cynaliadwy – Adroddiad am Gyfarfod
Cyflwynwyd adroddiad am gyfarfod Panel Asesu Grantiau’r Gronfa Datblygu Cynaliadwy a gynhaliwyd ar 17 Tachwedd 2010 i’r Aelodau i’w ystyried.

Roedd yr Aelodau’n pryderu fod nifer o brosiectau wedi dioddef oedi ac y byddai’n rhaid i unrhyw danwariant ar y Gronfa gael ei ddychwelyd i Lywodraeth Cynulliad Cymru ar ddiwedd y flwyddyn ariannol.  Atebodd y Prif Weithredwr y gallai fod angen gweithredu’n wahanol yn achos dyrannu arian yn y sefyllfa hon dros y tymor hir.
PENDERFYNWYD mabwysiadu’r adroddiad am gyfarfod Panel Asesu Grantiau’r Gronfa Datblygu Cynaliadwy a gynhaliwyd ar 17 Tachwedd 2010.

12.
Panel Adolygu’r Prif Weithredwr  – Adroddiad am Gyfarfod
Cyflwynwyd adroddiad am gyfarfod Panel Adolygu’r Prif Weithredwr a gynhaliwyd ar 23 Tachwedd 2010 i’r Aelodau i’w ystyried.

PENDERFYNWYD mabwysiadu’r adroddiad am gyfarfod Panel Adolygu’r Prif Weithredwr a gynhaliwyd ar 23 Tachwedd 2010.

13.
Panel Penodiadau’r Pwyllgor Safonau – Adroddiad am Gyfarfod
Cyflwynwyd adroddiad am gyfarfod Panel Penodiadau’r Pwyllgor Safonau a gynhaliwyd ar 6 Rhagfyr 2010 i’r Aelodau i’w ystyried.

PENDERFYNWYD mabwysiadu’r adroddiad am gyfarfod Panel Penodiadau’r Pwyllgor Safonau a gynhaliwyd ar 6 Rhagfyr 2010.
14.
Ymgysylltu â’r Gymuned
Awgrymodd y Prif Weithredwr y dylid gohirio’r adroddiad tan gyfarfod nesaf yr Awdurdod oherwydd bod James Parkin, Cyfarwyddwr Hamdden, Marchnata a Chyfathrebu a Derith Powell o Datblygu Cymunedol Cymru yn absennol oherwydd salwch.  Gofynnwyd i’r Aelodau gadw’u copïau o’r adroddiad a dod â nhw i’r cyfarfod ym mis Chwefror.
PENDERFYNWYD gohirio’r drafodaeth ar yr adroddiad ar Ymgysylltu â’r Gymuned tan gyfarfod nesaf yr Awdurdod.
15.
Y Strategaeth Gorfforaethol Ddrafft 2011/12 – 2013/14

Mae’r Cynllun Corfforaethol drafft yn disgrifio amcanion corfforaethol yr Awdurdod, sut fyddai llwyddiant yn cael ei fesur a pha gamau fyddai eu hangen i’w cyflawni.  Byddai’n cael ei gyflwyno i’r Aelodau i gael eu sylwadau, a’u cymeradwyaeth i ymgynghori ar y drafft gyda rhanddeiliaid allweddol.  Cynigiwyd rhoi fersiwn derfynol ger bron cyfarfod mis Mawrth o Awdurdod y Parc Cenedlaethol i’w chymeradwyo.
Roedd y ddogfen yn cyflwyno gwaith yr Awdurdod o dan themâu datblygu cynaliadwy - yr amgylchedd, cymdeithasol ac economaidd a llywodraethu. Ar gyfer pob un o'r naw thema nodwyd y canlyniad a ddymunir, sut y gellid mesur y canlyniad hwnnw, y strategaeth neu ddull gweithredu cyffredinol o ran sut y gallai'r canlyniad gael ei gyflawni dros y tair blynedd nesaf a'r camau gweithredu manwl a fyddai'n cael eu cyflawni yn y flwyddyn sydd i ddod.
I ddechrau gofynnwyd am gyngor y Swyddog Monitro ynghylch a oedd angen i Aelodau sydd â diddordeb mewn twristiaeth neu ffermio ddatgan buddiant yn yr adroddiad. Atebodd y Swyddog Monitro mai datganiadau cyffredinol yn unig oedd yn y ddogfen, yn hytrach na datganiadau a gyfeiriai at ddatblygiadau penodol, ac felly nad oedd angen i’r Aelodau ddatgan buddiant.
Ar ôl cadarnhau’r uchod canmolwyd y ddogfen gan yr Aelodau a dywedwyd ei bod yn syml, yn glir ac yn hygyrch.  Roeddynt hefyd yn croesawu'r dull seiliedig ar ganlyniadau ac ymrwymiad i ymgynghori.  Awgrymwyd, fodd bynnag, fel rhan o Ganlyniad 1 – Cadw’r Parc Cenedlaethol ar gyfer Cenedlaethau’r Presennol a’r Dyfodol, y dylid tynnu sylw at bwysigrwydd yr adeiladau traddodiadol yn y dirwedd.
PENDERFYNWYD cymeradwyo Strategaeth Gorfforaethol Ddrafft 2011 – 2014 i ymgynghori yn ei chylch gyda rhanddeiliaid allweddol.

16.
Polisi Gorfodi Cynllunio
Atgoffwyd yr Aelodau y cytunwyd mewn cyfarfod o Awdurdod y Parc Cenedlaethol ar 29 Medi 2010 i gynnal adolygiad o’r swyddogaeth gorfodi cynllunio a chynigiwyd nifer o gamau gweithredu allweddol.  Roedd diweddariad ar y camau hynny yn atodedig.

Hefyd yn atodedig roedd polisi gorfodi.  Ei ddiben oedd galluogi’r gwasanaeth i fod yn effeithiol ac yn ymatebol ym mhob mater gorfodi.  Roedd y polisi yn gosod y sail ar gyfer gwneud penderfyniadau a’r camau gweithredu i’w dilyn er mwyn delio â materion gorfodi yn fwy rhagweithiol.
Ysgrifennwyd y polisi gan dalu sylw llawn i Adolygiad Cam 1 Llywodraeth Cynulliad Cymru o'r system gorfodi yng Nghymru a oedd wedi dod i'r casgliad bod y system yn effeithiol ac nad oedd angen ei newid yn sylweddol. Er bod ymchwil pellach yn cael ei wneud mewn perthynas â nifer o feysydd, ni ragwelwyd y byddai'r canlyniadau'n cael effaith ar egwyddorion sylfaenol y polisi. Fodd bynnag, byddai angen diweddaru’r polisi yn rheolaidd wrth i ddeddfwriaeth a chyngor newid ac roedd angen monitro’r gwasanaeth ac adrodd amdano’n rheolaidd gan fod hynny’n hanfodol i'w lwyddiant.
Roedd dau opsiwn yn yr adroddiad; gofynnwyd i'r Aelodau naill ai i weithredu'r polisi gorfodi ar unwaith, neu ei ystyried yn ganllawiau dros dro tra bod ymarfer ymgynghori cyhoeddus yn cael ei gynnal.  Y fantais yn achos yr olaf fyddai bod modd ymchwilio ymhellach i gydweithio ar orfodi, yn dilyn y trafodaethau a gynhaliwyd eisoes gyda Phennaeth Cynllunio Cyngor Sir Penfro. Ychwanegodd y Prif Weithredwr ei fod yn credu bod budd amlwg i ymgynghori gyda'r cyhoedd ar yr hyn oedd yn wasanaeth cyhoeddus, gan y byddai hynny’n cryfhau'r polisi i'w fabwysiadu.  
Cytunai’r rhan fwyaf o’r Aelodau mai doeth fyddai mabwysiadu'r polisi fel canllawiau dros dro a chynnal ymarfer ymgynghori cyhoeddus. Croesawyd trafodaethau pellach ynghylch cydweithio, a barnwyd y byddai prosiect o'r fath yn gyfle gwych i ddefnyddio arbenigedd y ddau Awdurdod.  Fodd bynnag, awgrymodd Aelod arall oherwydd beirniadaeth flaenorol gan Swyddfa Archwilio Cymru fod rhagoriaeth hefyd mewn mabwysiadu'r ddogfen ar unwaith.  Pe byddai ymarfer ymgynghori yn digwydd, yr oedd yn hanfodol bod y polisi terfynol yn ei le erbyn mis Ebrill.  Roedd yr Aelodau o'r farn bod y polisi yn mynd i'r afael â'r materion sylfaenol, ond roedd angen gofal wrth ddefnyddio rhai o'r opsiynau ar gyfer camau gorfodi a nodir yn yr atodiad. Atebodd y swyddogion y byddai unrhyw benderfyniad i ddefnyddio Hysbysiadau Atgyweirio neu hysbysiadau o dan Adran 215 yn cael eu gwneud gan yr Aelodau ar ôl ystyried y goblygiadau’n briodol.
PENDERFYNWYD bod yr Awdurdod yn defnyddio'r polisi gorfodi cynllunio oedd yn atodedig i’r adroddiad fel polisi dros dro fyddai’n dod i rym ar 1 Ionawr 2011 ac y byddai cyfnod o 12 wythnos o ymgynghori cyhoeddus yn cael ei gynnal. Byddai adroddiad o'r ymatebion cyhoeddus yn cael ei adolygu gan yr Awdurdod cyn mabwysiadu'r polisi gorfodi.
[Cyrhaeddodd Ms C Gwyther yn ystod y drafodaeth ar yr adroddiad canlynol]
17.
Ymgynghoriad Llywodraeth Cynulliad Cymru – ‘Cymru Fyw’ (Y Fframwaith Amgylchedd Naturiol)

Dywedodd y Pennaeth Cadwraeth bod Llywodraeth Cynulliad Cymru yn cynnig fframwaith newydd ar gyfer rheoli amgylchedd cefn gwlad a moroedd Cymru.  Ei fwriad oedd dod â’r amrywiaeth o fentrau amgylcheddol yng Nghymru at ei gilydd o dan un nod cyffredinol o ddiogelu ac adfer yr ecosystem. Rhagwelwyd y gallai'r Fframwaith ddod yn un o gonglfeini polisi’r Cynulliad ac felly byddai'n cael effaith sylweddol ar waith yr Awdurdod dros y blynyddoedd nesaf. Felly, roedd yr Aelodau'n cael gwybod am y Fframwaith ac yn cael cyfle i gyfrannu tuag at yr ymateb i'r ymgynghoriad.
Roedd y ddogfen ymgynghori 'Cymru Fyw' yn nodi'r egwyddorion fyddai’n sail i’r Fframwaith ac roedd yn cynnwys pum grŵp o gwestiynau. Roedd ymateb drafft i'r ddogfen ynghlwm wrth yr adroddiad, a bwriadwyd dangos hwnnw i’r ddau Awdurdod Parc Cenedlaethol arall yng Nghymru, gyda golwg ar gyflwyno ymateb ar y cyd.
Gwnaeth yr Aelodau nifer o sylwadau manwl ar y ddogfen a dywedodd y swyddogion  byddent yn gwneud eu gorau i’w cynnwys yn yr ymateb terfynol. Holwyd hefyd a oedd ymateb ar y cyd yn briodol oherwydd teimlai un Aelod y byddai sylw yn cario mwy o bwysau pe byddai’n cael ei wneud deirgwaith.
PENDERFYNWYD cymeradwyo’r ymateb drafft, yn amodol ar gynnwys y pwyntiau manwl a wnaed yn y cyfarfod.
[Cyrhaeddodd y Cynghorydd SL Hancock yn ystod y drafodaeth ar yr eitem ganlynol]
18.
Canllawiau Cynllunio Atodol y Cynllun Datblygu Lleol  -  Drafft ar gyfer Ymgynghori
Atgoffwyd yr Aelodau gan y Swyddog Cynllunio fod yr Awdurdod, yn ei gyfarfod ar 29 Medi 2010, wedi penderfynu mabwysiadu'r Cynllun Datblygu Lleol. Diben y Canllawiau Cynllunio Atodol oedd rhoi canllawiau manylach ar y modd y byddai polisïau’r Cynllun hwnnw’n yn cael eu cymhwyso mewn amgylchiadau neu ardaloedd penodol, a byddai’n ystyriaeth o bwys wrth benderfynu ar geisiadau cynllunio.

Rhoddwyd gwybod bod canllawiau cynllunio atodol newydd wedi’u paratoi ar Estyniadau i Adeiladau, Parthau Diogelu Mwynau, Tir Ansefydlog o ganlyniad i Hen Weithfeydd Glo, Parcio a'r Amgylchedd Hanesyddol (Archeoleg) ac roedd yr Aelodau wedi cael copïau o'r rhain.  Hefyd roedd yr Aelodau wedi cael CD oedd yn cynnwys canllawiau cynllunio atodol ynghylch Colli Gwestai a Thai Gwestai, Rhwymedigaethau Cynllunio, Asesiad o Gymeriad Tirwedd a Dylunio Cynaliadwy; roedd y Canllawiau ar y CD hwn wedi’u mabwysiadu o dan y Cydgynllun Datblygu Unedol ac nid oedd angen ond gwneud mân newidiadau iddynt i ddiweddaru’r cyfeiriadau at y Polisi Cynllunio Cenedlaethol, y Cynllun Datblygu Lleol a pholisïau penodol oddi mewn iddo. Gofynnwyd i'r Aelodau gymeradwyo’r ddwy set o ganllawiau cynllunio atodol ar gyfer ymgynghori â’r cyhoedd. Byddai hynny am gyfnod o dri mis, fyddai’n dechrau ym mis Ionawr 2011, a byddai pob un ar gronfa ddata’r Cynllun Datblygu Lleol yn cael gwybod am y broses, yn ogystal ag ymgyngoreion penodol.
Nodwyd bod rhagor o ganllawiau cynllunio atodol yn cael eu paratoi a byddai’r rheini’n cael eu hystyried gan Awdurdod y Parc Cenedlaethol yn ystod rhan gyntaf 2011.

Cododd yr Aelodau bryderon penodol ynghylch nifer o'r dogfennau canllawiau cynllunio atodol a nodwyd y rheini gan y swyddogion. Dywedwyd y byddai datganiad o'r sylwadau a wnaed ar y dogfennau ymgynghori yn cael ei roi ger bron cyfarfod o'r Awdurdod yn y dyfodol, ac roedd y Cadeirydd yn gobeithio y byddai ymateb cadarnhaol yn cael ei roi i bryderon dilys.
PENDERFYNWYD:

a)
Cymeradwyo’r Canllawiau Cynllunio Atodol canlynol i ymgynghori yn eu cylch: Colli Gwestai a Thai Gwestai, Rhwymedigaethau Cynllunio, Asesiad o Gymeriad Tirwedd, Dylunio Cynaliadwy, Estyniadau i Adeiladau, Parthau Diogelu Mwynau, Tir Ansefydlog o ganlyniad i Hen Weithfeydd Glo, Parcio a'r Amgylchedd Hanesyddol (Archeoleg);
b)
bod adroddiad ymgynghori, sy’n cynnwys ymateb y swyddogion, yn cael ei lunio ar gyfer pob dogfen canllawiau cynllunio atodol, a bod y rheini’n cael eu rhoi ger bron yr Awdurdod maes o law.
19.
Strwythur Pwyllgorau
Roedd adroddiad y Prif Weithredwr yn nodi bod Llawlyfr yr Aelodau yn enwi 16 o Bwyllgorau, yn ychwanegol at Awdurdod y Parc Cenedlaethol, oedd yn amrywio o’r Pwyllgor Rheoli Datblygu, sy'n cynnwys holl Aelodau'r Awdurdod, i Bwyllgorau anffurfiol llai o ddim ond dau neu dri Aelod. Mae'r adroddiad yn nodi nifer o newidiadau i'r strwythur presennol yn y gobaith y byddai’n gwneud y broses benderfynu yn fwy agored a thryloyw, yn gwneud gwell defnydd o amser yr Aelodau, yn cynnig mwy o gyfle i ddatblygu Aelodau ac yn lleihau costau.

O ran Awdurdod y Parc Cenedlaethol, nid oedd unrhyw gynigion i newid y cyfansoddiad na nifer y cyfarfodydd, dim ond eu dosbarthu’n fwy cyfartal gydol y flwyddyn.  Roedd y newid pennaf yn ymwneud â gwaith y Pwyllgor Adolygu Perfformiad.  Cynigiwyd diddymu’r Pwyllgor hwn a'i ddisodli gan dri Phwyllgor fyddai’n canolbwyntio ar waith y tair 'Cyfarwyddiaeth' o fewn yr Awdurdod.  Enwau’r pwyllgorau hyn fyddai’r Pwyllgor Adolygu Archwilio a Gwasanaethau Corfforaethol, y Pwyllgor Adolygu Cadwraeth a Chynllunio a’r Pwyllgor Adolygu Hamdden a Thwristiaeth . Byddai pob un o'r tri Phwyllgor yn adrodd i Awdurdod y Parc Cenedlaethol, ac yn cyfarfod deirgwaith y flwyddyn gydag aelodaeth o chwech.  Y nod oedd y byddai pob Aelod o'r Awdurdod yn eistedd ar un Pwyllgor.
Pe byddai’r cynnig uchod ei fabwysiadu, cynigiwyd hefyd bod Pwyllgor Oriel y Parc yn dod i ben a bod ei swyddogaethau yn cael eu hysgwyddo gan y Pwyllgor Adolygu Hamdden a Thwristiaeth.  Cynigiwyd gwneud newidiadau hefyd i aelodaeth y Grŵp Gwelliant Parhaus a Phanel Adolygu Perfformiad y Prif Weithredwr.
Roedd yr adroddiad hefyd yn sôn am nifer o is-grwpiau, megis y Grŵp Adolygu Busnes, y Grŵp Cynhwysiant Cymdeithasol a’r Grŵp Prosiectau, Eiddo a Chadwraeth a oedd yn cynnwys Aelodau’r Awdurdod yn ogystal â’r staff. Gan mai anaml yr oedd y grwpiau hyn yn cyfarfod, ac am nad oedd canlyniadau amlwg yn deillio ohonynt, cynigiwyd eu bod yn dod i ben ac eithrio’r Grŵp Prosiectau, Eiddo a Chadwraeth, a oedd yn dal i gyflawni rôl fuddiol.
Yn olaf cynigiwyd arbrofi gyda chynnal rhai cyfarfodydd mewn mannau eraill o fewn y Parc Cenedlaethol. Y gobaith oedd y byddai hyn yn rhoi gwell dealltwriaeth i’r cymunedau o waith yr Awdurdod a'r ffordd yr oedd yn gwneud penderfyniadau.  Cynllun peilot o 12 mis fyddai hwn, a byddai'n cael ei adolygu er mwyn asesu ei effaith.
Roedd yr Aelodau'n cefnogi'r cynigion, yn enwedig y rhai i rannu gwaith y Pwyllgor Adolygu Perfformiad.  Roeddynt o’r farn y byddai hynny’n gwneud gwell defnydd o arbenigedd yr Aelodau.  Roeddynt hefyd o blaid cynnal cyfarfodydd mewn gwahanol rannau o'r Parc Cenedlaethol. Awgrymwyd y gallai cynghorau ysgol gael eu gwahodd i gyfarfodydd penodol yn y gobaith y byddai hynny’n helpu i ymgysylltu â'r gymuned.
PENDERFYNWYD mabwysiadu’r newidiadau i Awdurdod y Parc Cenedlaethol, y Pwyllgor Adolygu Perfformiad, Pwyllgor Oriel y Parc, y Grŵp Gwelliant Parhaus, Panel Adolygu Perfformiad y Prif Weithredwr a’r is-grwpiau fel y nodwyd yn yr adroddiad, ac y byddai’r newidiadau yn dod i rym ar ôl y Cyfarfod Cyffredinol Blynyddol ym mis Mehefin 2011. Yn ogystal, bydd cynllun peilot i gynnal rhai cyfarfodydd o’r Awdurdod yng nghymunedau’r Parc Cenedlaethol.
20.   
Siarter Cymru ar gyfer Cefnogi a Datblygu Aelodau: Meini Prawf Uwch
Atgoffwyd yr Aelodau fod yr Awdurdod wedi llwyddo i gael Statws Siarter gan Gymdeithas Llywodraeth Leol Cymru (CLlLC) yn gynharach yn y flwyddyn, a dywedodd y Rheolwr Gwasanaethau Gweinyddol a Democrataidd wrth yr Aelodau fod y Cynghorwyr Simon Hancock a Mike James wedi derbyn y Wobr yn y Gynhadledd Datblygu Aelodau yn Llandrindod ar 26 Tachwedd 2010.
Aeth ymlaen i esbonio bod swyddogion o'r tri Awdurdod Parc Cenedlaethol yng Nghymru wedi bod yn gweithio gyda CLlLC i ddatblygu meini prawf oedd yn benodol i’r Parciau ar gyfer y Safon Uwch, ac roedd y meini prawf drafft bellach ger bron yr Aelodau. Byddai'r Dyfarniad Uwch yn adeiladu ar yr arfer da a ymwreiddiwyd yn fframwaith y Siarter sylfaenol a byddai angen mynd ati i ddatblygu ymhellach y trefniadau oedd eisoes ar waith o fewn yr Awdurdod, yn ogystal â datblygu meysydd eraill, fel y nodwyd yn yr adroddiad.
Roedd Gweithgor y Strategaeth Datblygu Aelodau eisoes wedi cytuno ar y meini prawf drafft, ac roeddynt yn croesawu’r cynnydd a wnaed mewn perthynas â datblygiad Aelodau, proses a ystyrir yn fuddiol i'r Aelodau a'r Awdurdod.  Roedd Mabwysiadu Meini Prawf y Siarter Uwch hefyd yn un o'r targedau a osodwyd yn Llythyr Grant Strategol 2010/11. Byddai'r broses yn cael ei datblygu gan y Gweithgor drwy ddatblygu Cynllun Gweithredu ar gyfer cyflawni'r Siarter Uwch.
PENDERFYNWYD mabwysiadu’r meini prawf drafft ar gyfer Safon Uwch Siarter Cymru ar gyfer Cefnogi a Datblygu Aelodau, a bod Gweithgor y Strategaeth Datblygu Aelodau yn cael y dasg o ddatblygu Cynllun Gweithredu er mwyn gweithio tuag at y Safon Uwch.
21.
Siarter Cymru ar gyfer Cefnogi a Datblygu Aelodau: Trafodaethau ynghylch Datblygiad Parhaus
Atgoffwyd yr Aelodau y penderfynwyd, yng nghyfarfod yr Awdurdod ar 23 Mehefin, 2010, i gyflwyno Trafodaethau ynghylch Datblygiad Parhaus fel dull o helpu’r Aelodau i gyflawni eu rôl yn effeithiol. Ers hynny, roedd gwaith wedi’i wneud ar union fformat y broses drafod, a chyflwynwyd drafftiau o'r dogfennau canlynol yn y cyfarfod i’r Aelodau eu hystyried:
· Ffurflen Datblygiad Personol yr Aelodau;

· Cynllun Cymorth Personol yr Aelodau,
· Canllawiau ar gyfer Trafodaethau ynghylch Datblygiad Parhaus
Roedd y dogfennau, a oedd eisoes wedi cael eu hystyried gan Weithgor y Strategaeth Datblygu Aelodau, wedi'u cynllunio i helpu’r Aelodau baratoi ar gyfer trafodaethau, ac i glustnodi unrhyw flaenoriaethau ar gyfer datblygu yn y dyfodol. Yn seiliedig ar yr wybodaeth hon, byddai’r Gweithgor yn paratoi rhaglenni datblygiad parhaus yn y dyfodol a fyddai'n sicrhau bod Aelodau newydd yn ogystal ag Aelodau sefydledig yn cael sylfaen gynhwysfawr yng ngwaith yr Awdurdod ac yn eu rôl fel Aelodau. Byddai hyn yn arwain at lywodraethu mwy effeithiol a thryloyw ar gyfer yr Awdurdod.
Cydnabu'r Aelodau bod angen datblygiad parhaus arnynt mewn sgiliau a gwybodaeth, a'r gobaith oedd y byddai'r trafodaethau yn helpu swyddogion i ddarparu hyfforddiant a oedd wedi’i dargedu’n well at anghenion yr Aelodau.
PENDERFYNWYD:

a)
Mabwysiadu Ffurflen Datblygiad Personol yr Aelodau, y Cynllun Cymorth Personol a’r Canllawiau ar gyfer Trafodaethau ynghylch Datblygiad Parhaus;

b)
Gweithredu’r broses Trafodaethau ynghylch Datblygiad Parhaus yn ddiymdroi, a bod y Rheolwr Gwasanaethau Gweinyddol a Democrataidd yn cysylltu ag Aelodau unigol i drafod amserlen weithredu; ac
c)
Cynnal y Trafodaethau ynghylch Datblygiad Parhaus gyda’r Aelodau bob blwyddyn o hyn ymlaen.
22.
Y Strategaeth Rheoli Newid
Roedd adroddiad y Prif Weithredwr yn egluro y byddai'r Awdurdod yn wynebu pwysau sylweddol yn ystod y blynyddoedd nesaf ac y byddai hynny’n golygu bod angen gwneud newidiadau i'r ffordd yr oedd y sefydliad yn cael ei redeg a sut yr oedd ei staff yn cael eu defnyddio. Byddai'n rhaid rhoi ystyriaeth i gydweithio â sefydliadau eraill, anfon  rhywfaint o waith allan, cymryd swyddogaethau ychwanegol a newid strwythur y sefydliad.  Yr oedd posibilrwydd y cynigir diswyddiadau gwirfoddol ac anwirfoddol, ymddeoliadau cynnar ac ymddeoliadau effeithlonrwydd yn ogystal â’r angen am drosglwyddo staff i mewn neu allan o'r sefydliad o ganlyniad i gytundebau cydweithio.
Er mai’r Aelodau oedd yn gyfrifol am osod cyfeiriad strategol yr Awdurdod ac am ddyrannu adnoddau, y staff, o dan gyfarwyddyd y Prif Weithredwr, oedd yn gyfrifol am redeg y sefydliad. Felly, er mwyn eglurder ac effeithlonrwydd y broses gwneud penderfyniadau, cynigiwyd mabwysiadau strwythur dwy lefel ar gyfer gwneud penderfyniadau, fel y nodwyd yn yr adroddiad. Byddai hynny’n ei gwneud yn glir pa benderfyniadau fyddai'n cael eu gwneud gan Awdurdod y Parc Cenedlaethol neu ei Bwyllgorau a'r rhai a ddirprwyir i'r Prif Weithredwr fel Pennaeth y Gwasanaeth Cyflogedig.
PENDERFYNWYD mabwysiadu’r strwythur dwy lefel ar gyfer gwneud penderfyniadau fel y’i nodir yn adroddiad y Prif Weithredwr.
23.
Aelodau Annibynnol ar y Pwyllgor Safonau
Soniwyd bod swyddi gwag ar gyfer dau Aelod Annibynnol o'r Pwyllgor Safonau, ac yn dilyn hysbysebu’r swyddi gwag yn gyhoeddus roedd pum cais wedi dod i law. Cafodd tri ymgeisydd eu cyfweld gan Banel Penodiadau’r Pwyllgor Safonau ar 6 Rhagfyr 2010 ac argymhellwyd i'r Awdurdod fod Mr Jonathan Evans yn cael ei benodi i'r Pwyllgor Safonau ar unwaith, a bod Mr Brian Powdrill yn cael ei benodi ar 29 Rhagfyr, 2010,
Felly, PENDERFYNWYD bod Mr Jonathan Evans a Mr Brian Powdrill yn cael eu penodi i'r Pwyllgor Safonau, y naill ar 8 Rhagfyr 2010 a’r llall ar 29 Rhagfyr 2010, yn unol â’r telerau a’r amodau a fabwysiadwyd gan yr Awdurdod ym mis Rhagfyr 2008.

24. 
Cyfarchion y Nadolig
Gan mai hwn oedd cyfarfod olaf yr Awdurdod cyn y Nadolig, mynegodd y Cadeirydd Nadolig Llawen iawn i bawb a Blwyddyn Newydd heddychlon ac iach, gan ddiolch i bob un am eu cymorth yn ystod y 12 mis blaenorol.

